
				এই পাতাটির মুদ্রণ সংশোধন করা প্রয়োজন। 
আবার মোহন 8פי צ
অসুবিধায় ফেলেছি, সেজন্য আমাকে মার্জনা করিবেন। এখন দয়া ক’রে নেমে আসুন।” এইবার মিঃ বেকার সকল অবস্থা সম্যকরূপে বুঝিতে পারিলেন। তিনি উপস্থিত বুদ্ধিসম্পন্ন, অশেষ তীক্ষ্ণধী ব্যক্তি। তিনি বুঝিলেন, তিনি নিরূপায় ভাবে বন্দী হইয়াছেন।
অতএব এক্ষেত্রে দসু্যর কথামত কার্য করাই সর্ব দিক দিয়া সমীচীন হইবে।
মিঃ বেকার কহিলেন, “আমাকে কোথায় যেতে হবে ?” মোহন কহিল, “এই অল্প দূরেই আপনার আরামের জন্য বন্দোবস্ত করা হয়েছে। নেমে আসুন।”
মিঃ বেকার অবতরণ করিয়া কহিলেন, “আরাম। দসু মোহনের কাছে একমাত্র বাতুল ভিন্ন কেউ আরামের চিন্তা পর্যন্তও করে না। উত্তম, চল দেখা যাক, তুমি কি চাও।”
মিঃ বেকার মোহনের অগ্রে অগ্রে গমন করিতে লাগিলেন। কিছু দূর অগ্রসর হইয়া দেখিলেন, একটি সুন্দর উপত্যকার উপর তাবু খাটানো রহিয়াছে। মোহন তাঁহাকে তাবুর ভিতর প্রবেশ করিতে বলিল।
মিঃ বেকার বিনা-বাক্যে র্তাবুর ভিতর প্রবেশ করিয়া দেখিলেন, একটি ছোট টেবিল ও দুইখানি অতি মূল্যবান চেয়ার রহিয়াছে। তিনি চেয়ারে উপবেশন করিলেন।
মোহন একজন সহকারীকে ইঙ্গিত করিতেই, সেই ভীমকায় ব্যক্তি মিঃ বেকারের দুই পকেটে হাত ভরিয়া দুটি রিভলভার বাহির করিয়া লইল ও তাবুর বাহিরে পাহারায় রত হইল।
মোহন হাসি মুখে একখানি চেয়ারে উপবেশন করিয়া কহিল, “পুলিস-সুপার খুব মূল্যবান সংবাদ দিয়েছেন, না?”
মিঃ বেকার কহিলেন, “সে জানবার প্রয়োজন তোমার নেই। এখন তুমি কি চাও তাই বলো ?”
মোহন হাসিয়া কহিল, “এখনও তেজ মরেনি দেখছি, মিঃ বেকার! তবে শুনেছিলাম যে, আপনি দিবা-রাত্র অশ্রু-জলে মাথার বালিশ সিক্ত করছেন, তা কি সৰ্বৈর মিথ্যা?” মিঃ বেকরের মুখ লজ্জায় ও ক্রোধে আরক্ত হইয়া উঠিল। তিনি কিছু না বলিয়া নীরবে বসিয়া রহিলেন। ఫ్రో
মোহন পুনশ্চ কহিল, “আমার কাজ আপনাকে বড় আঘাত করেছে না?” মিঃ বেকার কহিলেন, “তা জেনে তোমার কি হবে বলতে পারো ?” “পারি, মিঃ বেকার। আমার আনন্দ যে তাতেই। আমার প্রিয়তমা স্ত্রীর অঙ্গে যেদুঃসাহসী স্পর্ধা-ভরে গুলি প্রবেশ করাতে পারে, তার প্রতিটি অঙ্গ টুকরা টুকরা করে কাটলেও যে আমার ঠিক মত প্রতিশোধ নেওয়া হয় না। আর সেই আমি যদি জানতে চাই, আমার দ্বারা অনুষ্ঠিত প্রতিশোধ নেওয়ার কাজের দরুণ আপনার মনের অবস্থা কিরূপ দাড়িয়েছে, তবে তা একান্ত স্বাভাবিক নয় কি ?”
মিঃ বেকার নীরবে রহিলেন। মোহন পুনশ্চ বলিতে লাগিল, “মিঃ বেকারের এতখানি অধঃপতন কবে থেকে হয়েছে যে, তিনি অতি সাধারণ ছদ্মবেশও ধরতে পারেন না ? ডাঃ ভৌমিককে চেনা এমন

